
GOUVÈNÈ CUOMO ONORE MEMWA PONPYE KI MOURI 
 

Pwoklamasyon ki deklare Jounen Apresyasyon Ponpye ak Semèn Prevansyon 
Dife Anlonè Ewo ki Tonbe yo - Gade Pwoklamasyon yo isit la ak isit la 

 
 
Jodi a, Gouvènè Andrew M. Cuomo te anonse yo pral ajoute 28 non nan Moniman 
Ponpye ki Mouri (Fallen Firefighters Memorial) nan Eta New York la ki nan Empire State 
Plaza pou onore memwa ak ewoyis gason ak fi brav ki te pèdi lavi yo pandan y ap batay 
ak dife nan ane pase a. 
 
“Li enpòtan anpil ke nou onore ponpye brav nou yo ki te sakrifye vi yo pou kominote y 
ap sèvi a, pou asire ke moun pa janm bliye eritaj yo”, Gouvènè Cuomo te deklare. “N 
ap ofri kondoloyeyans sensè nou bay fanmi, zanmi ak kòlèg ki te pèdi yon pwòch, epi n 
ap priye pou sekirite sila yo ki kontinye ap mete lavi yo an danje chak jou pou moun 
gran eta sa a.” 
 
Gouvènè Adjwen Kathy Hochul ak lòt ofisyèl nan eta a te rekonèt 28 moun plen kouraj 
sa yo nan 21yèm Seremoni Komemoratif Anyèl pou Ponpye ki Mouri nan Albany yo jodi 
a, nan kad Jounen Apresyasyon Ponpye (Firefighter Appreciation Day). 
 
“Moniman Ponpye ki Mouri yo onore gason ak fanm ki te fè fas ak danje ou pa ka 
imajine e ki te reponn ak sa ak kouraj enkwayab”, se sa Gouvènè Adjwen an Kathy 
Hochul te deklare, nan seremoni jodi a. “Ane sa a, non sèlman n ap ajoute uit non 
nan moniman sa a, men n ap ajoute tou non 20 ponpye blesi ak maladi te pote ale nan 
suit 11/9. Chak nan istwa yo se yon testaman pou ewoyis ki fè pati lavi kotidyen moun ki 
reponn apèl e ki mete inifòm yo. N ap onore kouraj yo, epi kenbe fanmi ak zanmi yo nan 
panse ak priyè nou.” 
 
Ou kapab jwenn moun yo ajoute sou mi a ane sa a anliy isit la. 
 
Avèk ewo sa yo ki ajoute a, Moniman Ponpye ki Mouri yo onore kounye a, 2,552 moun 
ki te pèdi lavi yo nan travay yo. Moniman Ponpye ki Mouri yo, ki te konsakre nan lane 
1998, onore memwa ak valè ponpye New York ki mouri nan moniman an pandan 
Semèn Prevansyon Dife a chak ane. Moniman an rann omaj a plis pase 100,000 
ponpye Eta New York ki mete lavi yo an danje chak jou. 
 

https://www.governor.ny.gov/sites/governor.ny.gov/files/atoms/files/Firefighter_Appreciation_Day_2018.pdf
https://www.governor.ny.gov/sites/governor.ny.gov/files/atoms/files/Fire_Prevention_Week_2018.pdf
http://www.dhses.ny.gov/ofpc/memorial/documents/2018-fact-sheet.pdf


 

 

Nan seremoni jodi a, Gouvènè a te emèt de pwoklamasyon pou onore ponpye 
pwofesyonèl ak ponpye volontè eta yo, lè l fè jounen madi 9 Oktòb la vin Jounen 
Apresyasyon Ponpye e semèn 7-13 Oktòb la kòm Semèn Prevansyon Dife. 
 
Nan ane 2017, depatman ponpye nan tout eta yo te reponn a 1,534,586 ensidan 
apwoksimativman – anviwon 4,204 ensidan chak jou, 175 ensidan pa è, epi 
apwoksimativman 2.92 ensidan chak minit. 
 
“Jodia se yon jou solanèl n ap rann omaj ak tout sa ki te sakrifye vi yo nan ede pwoteje 
nou, pwoteje moun nou renmen, ak pwoteje kominote nou yo”, Komisè Divizyon 
Sekirite Teritwa ak Sèvis pou Ijans (Division of Homeland Security and 
Emergency Services, DHSES) Eta New York lan, Roger L. Parrino Sr., te deklare. 
“N ap kriye pou sakrifis yo epi pran angajman pou onore memwa yo nan sousi konpayèl 
ponpye yo, moun ki renmen yo ak kominote ke yo te sèvi ak kouraj.” 
 
John J. Flanagan, ki se Lidè Majorite Sena a, te deklare, “Nan jou lolanèl sa a, lidè 
nan tout eta a te reyini pou rekonèt kouraj ak ewoyis sila yo ki te bay lavi yo pou lòt 
moun. Lè nou ajoute yo sou Mi Moniman Ponpye ki Mouri a, n ap onore 28 endividi sa 
yo ki te sakrifye lavi yo epi fè nou sonje chak jou plis pase 180,000 ponpye k ap pwoteje 
lavi sitwayen parèy yo nan tout eta a. Chak pami tout 2,552 non ki enskri sou mi an 
reprezante meyè aspè nan New York, epi nou janm bliye kouraj yo”. 
 
Lidè Demokratik Sena a, Andrea Stewart-Cousins, te deklare, “Gason ak fanm brav 
k ap sèvi kominote yo epi eta nou an antanke ponpye se sila yo ki pi bon pami nou. Yo 
kouri fè fas ak danje pou sove lavi lòt moun. Sila yo ki fè sakrifis final epi ki tonbe 
pandan y ap fè travay yo, nou gen yon dèt rekonesans anvè yo tout pou ewoyis yo, 
dezenterè ak kouraj yo. Pandan n ap rann omaj ak ponpye nou yo ki tonbe, se espwa 
mwen ke tout moun New York pran tan pou vrèman apresye ewo sa yo epi reflechi sou 
fason sèvis yo te rann lakay nou, kominote yo, ak eta a pi an sekirite”. 
 
Pòtpawòl Asanble a Carl Heastie te di, “New York beni paske li genyen gason ak 
fanm ki pi devwe pou pwoteje ak sèvi kominote nou yo. San ezitasyon, yo mete lavi yo 
an danje ak dezenterè pou zanmi nou ak moun nou renmen yo. Nou p ap janm sispann 
di yo mèsi. Jodia n ap onore sila yo ki te sakrifye vi yo pandan yo grave non yo nan 
memoryal sakre sa a. Ke Bondye beni yo ak fanmi yo”. 
 
Brian M. Kolb, ki se Lidè Minorite Asanble a, te deklare, “Jodya n ap onore 28 
ponpye ki te tonbe ki te pèsonifye kouraj, sèvis ak sakrifis. Lè nou ajoute non endividi 
ekstrawòdinè sa yo sou Moniman Ponpye ki Mouri yo n ap salye kouraj san rezèv yo 
epi n ap rekonèt dèt ke nou p ap janm ka peye a. Pandan n ap rann omaj ak ewo nou 
yo ki tonbe, mwen vle bay kondoleyans mwen ak fanmi ak èt chè sila yo n ap onore 
jodia, epi priyè mwen pou tout ponpye New York k ap mete tèt yo nan chemen danje 
chak jou pou ede nou rete an sekirite”. 
 
Onon gason ak fi Biwo Prevansyon ak Kontwòl Ensandi Eta New York la, m ap ofri 
ponpye parèy nou yo, zanmi ak fanmi sa n ap onore ane sa a, epitou sa nou te onore 
nan ane ki pase deja yo, soutyen ak lapriyè”, Administratè Ponpye Eta New York, 
Francis “Skip” Nerney, te deklare. 
 



 

 

Prezidan an Chèf Asosyasyon Ponpye Eta New York (New York State Association 
of Fire Chiefs), Julius Leone, te deklare, “Nou reyini la a pou onore ak sonje frè ak sè 
nou yo ki te sakrifye vi yo pandan y ap pwoteje kominote yo. Pandan n ap onore yo 
jodia, nou swete ke èt chè yo ak fanmi sèvis ponpye yo pral jwenn rekonfò. Aksyon ak 
ewoyis yo se yon testaman devouman ak kouraj yo nan sèvis ponpye a. Frè ak sè sa yo 
pral rete pou toutan nan kè nou”. 
 
Steven Klein, Prezidan Asosyasyon Ponpye Eta New York la (Firemen’s 
Association of the State of New York) te deklare, “Jodia n ap rann omaj ak sila yo ki 
te pèdi lavi yo pandan y ap fè travay yo, anpil akoz maladi ke sèvis yo pote. Li enpòtan 
anpil ke nou kontinye jwenn mwayen pou pi byen pwoteje tèt nou kont koz maladi 
afeblisan sa yo. N ap di fanmi moun sa yo nou pèdi yo, nou p ap janm bliye sakrifis 
pwòch nou yo. Ajou non yo sou mi an pral asire ke moun sonje sakrifis yo pou toutan”. 
 
Samuel Fresina, Prezidan Asosyasyon Ponpye Pwofesyonèl Eta New York la 
(NYS Professional Fire Fighters Association), te deklare, “Onon Asosyasyon 
Ponpye Pwofesyonèl Eta New York la, nou onore memwa frè ak sè nou yo ki tonbe, ki 
pèdi lavi yo nan sèvis pou tout Nouyòkè”. Nou p ap janm bliye bravou ak sakrifise yo 
nan kad travay yo. Y ap viv a jamè nan kè nou”. 
 
Enfòmasyon sou Divizyon Sekirite Teritwa ak Sèvis pou Ijans yo 
Divizyon Sekirite Teritwa ak Sèvis pou Ijans yo bay direksyon, kowòdinasyon ak 
soutyen pou efò pou prevni, pwoteje kont, prepare pou, pote reponn a, epi rekipere apre 
atak teworis yo, katwastwòf natirèl ak sa moun lakòz yo, ak lòt ijans yo. Pou jwenn plis 
enfòmasyon, ale sou paj Facebook DHSES la, swiv @NYSDHSES sou Twitter ak 
Instagram, oswa ale sou dhses.ny.gov. 
 
Enfòmasyon sou Biwo Prevansyon ak Kontwòl Ensandi (Office of Fire Prevention 
and Control) 
 
Biwo Prevansyon ak Kontwòl Ensandi a bay ponpye yo, sekouris ijans yo, ajans 
gouvènman lokal ak eta yo, inivèsite piblik ak prive yo, ak sitwayen New York yo yon 
gam sèvis varye. Biwo a fè sekirite piblik la pwogrese atravè pwogram fòmasyon 
ponpye, edikasyon, prevansyon dife, anketè, pwogram operasyon espesyal ak teknik 
sovtaj. Sèvis esansyèl sa yo ke yo bay alè yo pèmèt Biwo a fè kontribisyon ki enpòtan 
nan sekirite tout Eta New York. 

